
АГЬАЛИЯР КЬАБУЛНА

I-ДЕКАБРДИЗ  муниципальный   райондин  ад-
министрациядин  дараматда авай  Вирироссиядин
политический  «Сад  тир  Россия»  партиядин  об-
щественный  приемнийда   региондин   политсо-
ветдин  член,  партиядин сифтегьан   отделение-
дин  секретарь, «Магьарамдхуьруьн  район»  МР-
дин  кьил  Агьмедов  Фарид  Загьидиновича   рай-

онэгьлияр  кьабулна. И югъ  «Сад  тир  Россия»
партия   тешкил        хьайидалай  инихъ I3 йис
тамам  хьунихъ  галаз  алакъалу  авунвай.

Анал   райондин агьалияр  секинсуз   ийиз-
вай  жуьреба-жуьре  месэлайриз  килигна. ИкI,
Гилийрин  хуьре  цIийи  трансформатор эцигу-
нин, куьчейра  эквер  тунин, Филерин  хуьре  къуй
эгъуьнин, агьалияр  хъвадай  целди  таъмина-
рунин  гьакъиндай  месэлаяр  къарагъарнавай.

  И  юкъуз  атай  арзайрин  арада  админист-
ративный  дараматар  цIийикIа  туькIуьрунин
гьакъиндайни  теклифар авай.

Фарид Загьидиновича  гьар са  арзадиз  дикъ-
етдивди  килигунин ва  инсанар секинсуз  ийиз-
вай  месэлаяр  гьялдай  рекьер  жагъурунин  гаф
гана.

«Инсан  фикир  тагана  тан  тийин» принцип-
дал алаз  кIвалахзавай «Сад  тир  Россия»  парти-
яди   тухузвай  ихьтин   гуьруьшри  агьалийрин
игьтияжар  таъминарунин  карда  хъсан  патахъ
таъсирзава.

ДАГЪУСТАНДА  ВИРИДАЛАЙНИ   ХЪСАНДИ
 ЧИ   райондин  гзаф  вези-

файрин  центрди «Лап  хъсан
МФЦ»  номинациядай  сад  ла-
гьай чка кьуна. И  центрдин
руководитель  Исакь  Исакьов
«Лучшая  практика  управле-
ния  персоналом  в МФЦ»  но-
минациядай  гъалибчи  хьана.

Конкурс  тухунин  мурад
МФЦ-рин  работникрин  про-
фессиядин  кесерлувал,  про-
фессиональный  устадвал ва
арзачийриз  къуллугъ  авунин
ери  хкажун  тир.

БЕГЬЕРЛУ  ТАРЦИЗ
УХШАР АВАЙ  ХИЗАН

ХЦИ  зигьин  ва  кьатIунар
авай САФИНАТА  200I-йисуз  юкь-
ван школа  къизилдин  медалдал-
ди  акьалтIарна. Гьеле чIехи клас-
сра  кIелзавай  йисара  руша  ге-
лежегда  вичи  гьи  рекьяй чирви-
лер къачудатIа  тайинарнавай.
Жегьилдин  фикирар  иллаки
экономистдин  пешеди  желбза-
вай. Нетижада  адакай  Дагъус-
тандин  гостехуниверситетдин
инженерно- экономический  фа-
культетдин  студентка  хьана.
«Жафа  чIугурда  сафа  къачуда»
лугьудайвал, Сафинат  универси-
тетдиз  гьахьай  сифте  йикъалай
тарсарив  жавабдарвилелди
эгечIна. Руьгьдиз  мукьва  пеше-
дин  сирер  чируни  адан  гьевес
мадни  хкажзавай. Гьа   икI  йисар
къвез  алатзавай. Сафинатан  сту-
дентвилин  йисарни акваз-такваз
акъатна. Ада  университет  агал-
кьунралди  куьтягьна. Им  2006-
йис тир. Жегьил  пешекарди
илимдин  алемдани  вичин  къу-
ватар  ахтармишун  кьетIна.
КIусни  энгел  тавуна,  ада  аспи-
рантурадиз  документар  вугана
ва  илимдин кIвалах  кьиле     ту-
хун  патал «Регионда  яшайиш-

дин  сиясат  арадал  гъунин  рекь-
яй  методикадин  дибар»  темани
хкяна.

Гьеле  студентвилин йисара
Сафинатанни  адахъ  галаз  са
группада  кIелзавай  Мурадан ара-
да  дуствилин  алакъаяр  арадал
атана. Кьве  жегьилдин  дуствал, са
кьадар  вахтар  алатайла,
кIанивилин  гьиссериз  элкъвена.
Абуру  чпин  кьисметар  сад авуна.
2009-йисуз  жегьил хизанда  Бисен
тIвар алай руша кьепIиник ван  ку-
туна. Инженерно- экономический
факультетдин  менеджментдин  ка-
федрада   ассистент яз
кIвалахунихъ галаз  сад  хьиз,  гила
Сафинатан  хиве  дидевилин  пак
везифаярни  гьатнавай.  Муькуь па-
тахъай, илимдин  кIвалахди  рушан
къуьнерал  алай  пар  мадни  арту-
харзавай. Гьикьван  четин
хьанатIани, адалай вилик  эцигна-
вай  мурад  уьмуьрдиз кечирмишиз
алакьна. Четин  легьзейра адаз
датIана  уьмуьрдин юлдашди,
диде-бубайрини  куьмекар  гана.

Гаф  кватай чкадал  къейд  ийин,
Сафинатан диде-буба Магьарамд-
хуьруьн  районда  сейли, гьуьрмет-
лу  инсанар я. Къазиев  Вячеслава

хейлин йисара  Азербайжандин
сергьятдал  алай районда  совет-
рин,  партиядин  органра  ва  май-
ишатдин  карханайра зегьмет
чIугуна.  Алай  вахтунда  Магьа-
рамдхуьруьн  райондин  админи-
страциядин  крар  идара  ийидай
управляющийдин везифаяр тама-
марзава. Диде  Райиса  Мирзегь-
асановнади  Магьарамдхуьруьн  I-
нумрадин  юкьван  школада  къе-
цепатан  чIаларин  малим яз
кIвалахзава. Сафинаталай  гъей-
ри  абурун  хизанда  мад  са  руш
тербияламиш  хьана. Ракьужата-
ни, вичин  ваха  хьиз,  школа  къи-
зилдин  медалдалди
акьалтIарна,  ДГПУ-дин сифтегь-
ан  классрин  факультетдик
экечIна. ЦIелегуьнрин  юкьван
школада  акьалтзавай  несилдиз
чирвилер  гунихъ  галаз  сад хьиз,
ада  вичин  хайи пуд веледдизни
тербия  гузва.

 20I3- йисан  июндин  вацра
РФ-дин  образованиедин ва
илимдин  министерстводин  ва
ДГТУ-дин  диссертационный  со-
ветдин  къарардалди  Аллагьвер-
диева  Сафинат  Вячеславовна-
диз  экономикадин   илимрин  кан-
дидатвилин  тIвар  гана.

   Алай  вахтунда  Сафинат
Вячеславовнади  ДГТУ-да
кIвалахзава. Ада  «Менеджмент»,
«Менеджментдин  теория», «Фи-
нансрин  менеджмент»  ва  маса
дисциплинайрай тарсар  тухузва.
Жегьил  алимдин  гъиликай  са
монография, илимдин  22  макъ-
ала  хкатнава. Ада  датIана  илим-
дин  конференцийра   иштирак-
зава, адан  макъалаяр Россиядин
илимдин  кьилин  журналриз  акъ-
атзава. Россиядин  халкьдин  май-
ишат  вилик  тухунин  рекьяй  Ви-
рироссиядин олимпиадада  Са-
финат  Аллагьвердиевадин
илимдин  кIвалахрикай  сад  мах-
сус  пишкешдиз,  кьвед  лагьайди
«Россияда  уьмуьрдин  ери  хъса-
нарун»  номинациядай  I-чкадиз
лайихлу  хьана. Адан  уьмуьрдин
юлдаш  Мурад  Алимагьамедович
Аллагьвердиева  РД-дин зегьмет-
дин  ва  социальный   рекьяй  ви-
лик  тухунин  министерствода
кьилин  пешекар-эксперт  яз  зегь-
мет чIугвазва. Бегьерлу  тарциз
ухшар  авай  лезги  хизанда  бе-
рекатар   мадни  артух  хьун чи
мурад я.

                 М. ИБРАГЬИМОВ.
                                   ( «ЛГ»).

МР-дин АДМИНИСТРАЦИЯДА

СЕМИНАР - СОВЕЩАНИЕ

2015- ЙИСУЗ
чи районда чкадин
самоуправление-
диз депутатар хкя-
дай сечкияр кьиле
фида. И месэладиз талукьарна
27– ноябрдиз муниципальный
райондин администрациядин за-
седанийрин залда хуьрерин сеч-
кидин участокрин председател-
рихъ галаз семинар-совещание
кьиле тухвана. Адан кIвалахда
Дагъустан Республикадин Сечки-
дин комиссиядин председател-
дин заместителар тир Б.М. Гуса-
ева, М.П. Генжеханова, «Магьа-
рамдхуьруьн район» МР-дин кьил

Ф. Агьмедова, райондин админи-
страциядин кьилин везифаяр
вахтуналди тамамарзавай  Гь.
Мурадалиева, райондин ТИК-дин
председатель М. Генжалиева иш-
тиракна.

Семинар-совещание сифте
гаф рахуналди Фарид Агьмедова
ачухна ва рахун патал гаф Дагъ-
устан Республикадин Сечкидин
комиссиядин председателдин за-
меститель Багьаудин Гусаеваз

гана. Ада  «Сечкияр тухунин
гьакъиндай» РФ-дин Гьукуматди
кьабулнавай Законда хьанвай
дегишвилерикай, сечкийрин
кампания кьиле физвай вахтун-
да Закондал дуьз амал авун па-
тал вуч авуна кIандатIа лагьана,
хуьрерин участковый комиссий-
риз  сечкийрин гьакъиндай ре-
кье твазвай методикадин лите-
ратура гьикI ишлемишдатIа ва
мад хейлин маса къиметлу мес-
лятар гана.

Б. Гусаева авур докладдин
винел райондин ТИК-дин пред-
седатель М. Генжалиев, ТИК-
дин секретарь А. Саидов ва
маса юлдашар рахана.

Семинар-совещаниедин
эхирдай Сечкидин комиссия-
дин председателдин замести-
телар тир Б. Гусаева ва М. Ген-
жеханова залда ацукьнавайбу-
рун са жерге суалриз жавабар
гана.

                 Р. МУРАДАЛИЕВ.

28- НОЯБРДИЗ Магьарамдхуьруьн культурадин КIвалин
гъвечIи залда Дидедин йикъаз талукьарнавай суварин межлис
кьиле фена. Дидейриз чпин югъ мубарак авун патал иниз Дер-
бент шегьердай медицинадин колледждин директор, чи райо-
нэгьли Гьамзатова Светлана Абдурашидовна, райондин адми-
нистрациядин кьилин заместитель Къ. Идаятов ва са жерге
идарайринни карханайрин руководителар атанвай.

Суварин межлис райондин культурадин управлениедин на-
чальник Э. Селимова ачухна ва кьиле тухвана. Инал рахай вири
юлдашри чи дидейриз  хъсан келимаяр лугьуналди сувар теб-
рикна.

Гуьгъуьнлай культурадин КIвалин художественный самоде-
ятельностди  дидейриз концерт гана.

    СУЬГЬБЕТ

« ГЬАР  СА   халкьдин  хушбахтвал   чирвилер
гунин  кIвалах  гьикI   эцигнаватIа,  гьадалай  гзаф
аслу  я»,- лагьанай  Зардабиди.  Важиблу  и  везифа-
ни,асул  гьисабдай, школадин  хиве ава. Амма  чеб
кардик  кваз  шумуд  къат   йисар алатнаватIани,
абур  ( школаяр)  цIийиз   арадал  атанвайбуруз  ух-
шар  яз  ама. Ихьтин  фикирдал  эхиримжи  йисара
жезвай  кьван  дегишвилери, нетижасуз  амукьза-
вай, гзаф  дуьшуьшра  чIурукIа  таъсирзавай
цIийивилери, гьукум  гъиле  авайбуру  пешекаррин,
алимрин  гафунихъ  яб акал  тавуни,  гьакI  сад-са-
дахъ  галаз  кьан  тийизвай   программайрини  учеб-
никри  гъизва.  Зи фикир  вуж  гьахъ  ятIа,  вуж
батIул  ятIа   ахтармишунин  кIвалах  тухун  туш.
Къуй  и кар а   месэлайрал   машгъул,  гъиле   ихти-
ярар авай  ксари  авурай. Заз   эхиримжи  йисара  Пре-
зидентдилай  башламишна  диде-бубайрал  къве-

далди  виридак  секинсузвал  кутунвай  месэлаяр
чи   райондин  образованиедин   идарайра  гьи
гьалда  аватIа, абурун  гьакъиндай   гьихьтин
фикирар  ийизватIа  чириз  кIан   хьана. Ихьтин
темайрай суьгьбетар,адет  яз,  руководител-
рихъ  галаз  ийидай   адет  ава. Амма  и  кар-
дихъ  са  кьадар   нукьсанарни  гала. Кьилинди
адавай   (руководителдивай)  вичин  фикир
ачухдиз   лугьуз  тахьун я. Айибдай  карни авач.
Садазни  вич  алай  хел  атIуз  кIан  жедач. Гьа-
виляй   и  сеферда,  адетрилай   кам  яна, за
суьгьбетчивиле     жергедин  малим, Хтункъаз-
майрин   к Iуьд    йисан   школада  40 йисуз
кIвалахзавай  Дагъустан  Республикадин  лай-
ихлу   малим   Нурудин Балажанович  НАСРУЛ-
ЛАЕВ  хкяна. Чи  арада  хьайи  суьгьбет  газет
кIелзавайбурун фикирдиз  теклифзава.

   -Нурудин   Балажанович,
ЕГЭ  кардик   кутурдалай
инихъ  са  шумуд  йис  алатна-
ва. Амма  адан   терефдаррин
ва адаз  аксибурун  гьуьжетар
яваш  жезвач.И  кардин  себеб
вуч  я?

-ЦIийи  гьар са кар   инсанди
заландиз  кьабулда. ЕГЭ-ни
гьакI  я. Ада   чаз  адет  хьанвай
къайда  дегишарна. Гьа  и  кар
наразивилер  арадал  атунин
себеб  хьана. ЕГЭ-ди  диде-бу-
байризни  аялрилайни  гзаф
азиятар,  рикIин  тIарвилер  гана.
Ада  кIелна  чирвилер  къачунин
ваъ,  амалдарвилин  рекьел  гъа-
на. Гьавиляй  акьалтI  тийидай
гьуьжетарни арадал атанва.

-ЕГЭ  кардик  кутадайла
гзаф  алимри  ва  илимдин
организацийри  ада  образова-
ниедин  система   барбатI  хьу-
нал  гъидайдан  гьакъиндай
таъкимарнай. ЯтIани, ам   кар-
дик кутуна. Школада
кIвалахзавай, ана  кьиле  физ-
вай  вири   месэлайрихъ  га-
лаз  алакъада  авай  кас яз
Квевай  ЕГЭ-дин   гьакъиндай
вуч  лугьуз  жеда?

   -ЕГЭ  федеральный  мас-
штабда  кардик кутунвай  госу-
дарстводин  программа  я. Мад
гьукуматди  кьабулнаватIа, чун
кIанзни-  такIанзни  кьилиз  акъ-
удуниз   мажбур  я. Эгер   рази
туштIа…

   -ЕГЭ  аялдин чирвилерал
гуьзчивал   тухун  яни,  тахьайтIа
гьа  кардиз   ухшар  авун,  чир-
вилер ахтармишзавайди   хьиз
къалурун  ?

  -Гьелбетда, ЕГЭ  тешкилайбу-
рун  фикир  адан   куьмекдалди
аялрин чирвилер хкажун  хьана.
Гьавиляй  чирвилерал  гуьзчивал
тухун патал  са  шумуд  хуьруьн
аялар  са  школадиз  кIватIна
ракIарарни  агалзава. Амма за
фикирзавайвал,  ихьтин   гьалари,
ам  кардик  кутунвай  тегьерди
чIурукIа  таъсирзава.

-Къенин  школадин  програм-
мада  дегишвилер   твазва. Абу-
ру  жегьил  инсандин  къана-
жагъдиз, кьатIунриз  гележегда
гьихьтин  таъсир  авун  мумкин
я?

-КIелунин  программа  аялди-
вай  кьатIиз  жедайди,  аялдин  зи-
гьинди  къачудайди  хьана  кIанда.
Программа  кьадардилай  четин-
ди  ва  чIехиди   хьайила, тIем
агакь  тавур аял, ам  гужуналди
хуралай  чириз   алахъда. Гужунин
кIвалах  яргъал   фидач. Са  ара-
да  акъваз  жеда  аял. Адаз  кIелиз
кIамукьдач.

   -Виликдай   школайрин
учебникар  лап   кьериз-цIаруз
дегиш  жедай.  Месела,  Кисело-
ван  математикадин  учебникдай
шумуд  несилди  кIелнатIа, къе
лугьуз  четин я, амма  са  кар
ашкара  я:  гьадай  чирвилер

къачурбурун  жергедай  дуьнь-
ядиз  машгьур алимар  акъатна.
Къе  цIийи-цIийи  учебникар  зу-
луз  таралай кIвахьзавай  пеше-
риз  ухшар  хьанва. Гзаф вахта-
ра я  малимдин, я аялдин  кьил
акъатзавач, гьим  гъиле
кьадатIа.  Мад  гьа   математика-
дин  учебник  къачун. 9-класс
патал гьа  са авторрин  2  учеб-
ник  акъуднава. Министерство-
ди  кьведни   тестикьарни  авун-
ва. Историядин  учебникрикай
рахун  герек  къвезвач. Садра са
акьуллу  шаирди  лагьанай:
«Ктаб  акъудун  яргъал  шегьер-
рин   базарра   помидорар  маса
гана  хтайдай  я». Гила  учебни-
кар  акъудун  жибиндиз  хийир
гъидай  кардиз  элкъуьрнавай
хьтинди я. Нурудин  малим,
вуна  вуч   лугьуда?

-Виликан  девирдив  гекъигай-
ла, гьелбетда, илим  гзаф  вилик
фенва:  техника, электроника, зур-
ба ва  гуьзел  имаратар  эцигиз чир
хьанва. Илимдин  чIехи  агалкьу-
нар себеб яз, алимриз  школайра
кIелзавай  аялар  дерин  чирвиле-
рикай   магьрум   тирди  хьиз  ава.
Гьавиляй  ктабарни  мукьвал-мукь-
вал  дегишарзава, абур  цIийи  ктаб
авайдалай    маналуди  ийиз
алахъзава. Ачухдиз   лагьайтIа,
жибиндин   хийирдихъ  ялзавай-
бурни  авачиз  туш. ЭрчIи  гъили
хьиз, чапла   гъилини  вичин  кар
ийизва.

-Эхиримжи  вахтара   школь-
никрин  парталрин  гьакъиндай
мад  рахунар,  гьуьжетар  кьиле
физва, гьар  жуьре  теклифрин
кьадарни  тIимил  туш. И  месэ-
ладин  гьакъиндай  Куь фикир
гьихьтинди  я?

-Михьи  ва  кутугай  парталар
алай  аялар  акурла   гуьгьуьл  ачух
жеда. Чпин  абурлувилел  аялри
чпини  дамах  ийида. Ахьтин
партал  хуьз  алахъда, алазни-
алачиз  кат-калтугдач. Аялди вич-
ни  чIехидай  кьаз  алахъда. Амма
школьникрин  парталар  гьихьтин-
бур  хьайитIа хъсан я  лугьуз  гьуь-
жетар  герек  къвезвач. За фикир-
завайвал, абур  къулайбур, ужуз-
бур,  вилиз  кадар   тежедайбур
хьун  герек я. Иллаки   рушари
мехъеррик  физвайбуру  хьиз
алукIна  школадиз  атун  кутугна-
вач. Я школа  гуьрчег  парталрин
конкурсар   тухудай  чкани  туш.

  -Гьатта  Ватандин ЧIехи  дя-
ведилай  гуьгъуьнин  йисарани
госучрежденийра, школайрани
неинки    кьилин,  гьакI  юкьван
образование  авайбурни  лап
кьериз-цIаруз   гьалтзавай.
Амма  абуру  хиве  авай  буржи
савадлувилелди  ва  гъавурда
аваз  кьиле  тухузвай. Гила  не-
инки  юкьван, гьакI дипломар
гвай  гзаф «пешекарривай» вич
кIвалахал  кьабулунин  гьакъин-
дай  арза кхьиз  жезвач. Ваз  чиз
себеб  вуч  я?

  -Школадиз  малимвиле  кьа-
булзавай  кас  я пединститут,  я
педучилище (очно  кIелнавайди
хьайитIа  хъсан я)  куьтягьнавай
савадлуди  хьун   лазим я. Малим
я арза, я  протокол, я тарсунин
план  кхьиз   тежедайди  хьун,  сиф-
те  нубатда  адаз  диплом  гайи
вуздин   жавабдарсузвал я. Ахьтин-
даз  я  малимни  лугьуз  жедач.
Гьар  гьикI  ятIани, эгер школада
кIвалах  ийиз  кIанзаватIа, гила
кьванни  зегьмет  чIугурай, вичи-
вичел  кIвалахрай.

-Гила  ЕГЭ   малимривни  вах-
куз  тазва. Республикадин  об-
разованиедин ва  илимдин  ми-
нистр  Шахабас  Шахова  къейд
авурвал, экзаменар  тухуни   пе-
дагогрин  гележегдин
кIвалахдиз  кьецI   гудач. ЕГЭ
вахкуз  тахьайбурухъ  галаз

квалификация   хкаждай  про-
граммайрай  кIвалах  тухуда.
Бес  педагогвилин  кадрий-
рин  квалификация  хкаждай
Дагъустандин  институт  квел
машгъул я. Муькуь  патахъай.
Яргъал  йисара  школада
кIвалахнавай, бегьерлуви-
лелди  зегьмет чIугунай  гьуь-
рметлу  тIварариз  лайихлу
хьанвай  малимдивай къе  эк-
замен  кьабулун адан  лайих-
лувал  агъузарун, намусдик
хкIуькьун  жезвачни?

  -Халис   малимдихъ  аял-
диз   тарс   гудай  бес  кьадар
чирвилерни, тежрибани  ава.
Адалай   а чирвилер  аялдихъ
агакьариз  алакьни   ийида. Эгер
адан  чирвилерихъ диб  авайди
туштIа,са  экзамендивайни  ада-
кай  устад  ийиз  жедач. Вуна
тарс  гайи  аялривай ЕГЭ  са  ни
ятIани  кьабулзаватIа, малим
ихтибардай  аватнава  лагьай
чIал я. Чун,  малимар  ЕГЭ  вах-
куз   партайрихъ  ацукьарун
Куьне  лугьузвайвал,  малимдин
лайихлувал  агъузарун,  намус-
дик  хкуькьун  жезва. Къуй  а
кIвалах  педагогвилин  кадрий-
рин  квалификация  хкаждай
институтда  давамар  авурай.
Эгер  малимдин  хъуьчIуьк га-
лай  диплом  маса  къачунвай-
ди  ятIа, са  ЕГЭ –ривайни адан
кьиле чирвилер  тваз  жедайди
туш. Ам савадсуз  яз  амукьда,
ада  тарс  гузвай аяларни савад-
сузбур  жеда.

-Нурудин малим, суьгьбет
авунай  чухсагъул. Квехъ чир-
вилер  ва тербия  гунин  ре-
кье  агалкьунар  хьун чи  му-
рад я.

                         Ф. ГЬАЖИЕВ.

СА  МАЛИМДИХЪ  галаз
суьгьбет   авуналди  им
акьалтIариз  жедай  тема
туш. Гьавиляй  школайрин
малимриз  суьгьбет  дава-
марун ва  къарагъарнавай
месэлайрай  чпин фикирар
кхьена газетдиз агакьарун
теклифзава.

    СУЬГЬБЕТ

     РЕДАКЦИЯДИН  ПАТАЙ

ФИКИРАР  ВАН  АЛАЗ

ГЬАР СА  КАСДИ  вичин
уьмуьрда  кIвал   эцигун, хи-
зан  кутун,  къелем  акIурун
лазим я,- лугьузва  бубайрин
мисалда. Ибур  камаллу ва
савадлу   инсанрин  дерин
мана авай   гафар я. Амма,
гьайиф  хьи,  алай  девирда
и   гафарихъ  вичин  хцивал,
деринвал,  къуватлувал    ку-
май  хьиз  аквазвач.

Вучиз?  Заз  чиз  кьилин се-
беб  акьалтзавай  несил  бу-
байрин  баркаллу  адетривай,
хайи   дидед  чIалавай,  мил-
ли  культурадивай,  хайи  чи-
ливай,  инсанрал   аферин
гъизвай  кIвалахривай  къе-
рех   хьун   я .   Тарих   чиз
амукьзавач, анжах  къенин
йикъалди  яшамиш  жезва.
Гьа   ихьтин   лишанри   ин-
санрин  арада  хатур- гьуьр-
мет,  дуствал ,  гъвеч Iи-
чIехивал  амукь  тавунал,  кьа-
дардилай  гзаф   такабурлу
хьунал  ва кьуру  гьуьжетрал
гъизва. Сарсахдиз,  кстахдиз
вердиш  жезвай  аялар вах-
тунда  дуьз  рекьел  акъуд
хъувун  тавуртIа,  и кар  пака-
дал  вегьейтIа,  ахпа,какур
хьанвай  тар  хьиз,   бажагьат
дуьзар  хъижеда.

 Чи  чIехи  несилрилай  та-
фаватлу  яз,  гилан  аямдин
аялрин  уьмуьр   мумкинвиле-
ралди ,   яшайишдин
шарт Iаралди,   масадалай
аслу  туширвилелди  тафа-
ватлу  жезва.  Амма   ихьтин
яшайиш    гьик I   арадал
гъайиди ятIа  фикирзавач.
Абуру  гьакI  хьун  герек  яз
гьисабзава.

 7

МИГРАЦИОННАЯ СЛУЖБА ИНФОРМИРУЕТ
Дорогие жители Южного Дагес-

тана
Отделение УФМС РФ по РД в

с.Магарамкент еще с 2012 года на-
чали выдавать паспорта нового по-
коления (биометрические). Указан-
ные документы выдаются сроком
на 10 лет, имеют более высокую
степень защиты и обеспечивают
более комфортные условия при
прохождении пограничного контро-
ля во всех странах. Кроме того,
предъявление указанного докумен-
та, удостоверяющего личность
гражданина РФ за пределами тер-
ритории РФ, упрощает процедуру
получения визы в связи с высоким
доверием к данному документу.

Преимуществом данного пас-
порта является то, что в нем хра-
ниться вся информация о владель-
це, которая сосредоточена в микро-
схеме и подделать его практически
невозможно.

Процедура получения биомет-
рического загранпаспорта ничем не
отличается от получения 5-летнего
паспорта, старого образца, только

фотография в паспорте будет такая,
как Вас сфотографируют непосред-
ственно на приеме с использованием
специальной аппаратуры. К биометри-
ческим параметрам, которые хранят-
ся в электронном чипе в загранпаспор-
те, относиться только фотография
лица.

С 1 января 2015 года при оформ-
лении биометрического загранпаспор-
та необходимо будет сделать отпечат-
ки пальцев.

Отделение Федеральной миграци-
онной службы в с. Магарамкент реко-
мендует, не откладывая на завтра,
убедиться, что срок действия вашего
заграничного паспорта не истек.

Обычно граждане задумываются
об этом непосредственно перед выез-
дом за границу. Но если заблаговре-
менно позаботится об оформлении
документов, Вам не придется стоять
в очередях и переживать, успеете ли
вы получить заграничный паспорт до
отъезда. Согласитесь, испорченное
настроение-не лучшее начало отпус-
ка.

Во избежание подобной ситуации

Вы можете уже сегодня обратить-
ся в отделение УФМС России по
РД в Магарамкентском районе, а
также воспользоваться порталом
государственных услуг.

В связи с отсутствием техни-
ческой возможности для граждан
проживающих в некоторых райо-
нах, прием документов на оформ-
ление заграничного паспорта, со-
держащий электронный носитель
информации, а также его выдача
осуществляется по адресу: Рес-
публика Дагестан, Магарамкен-
тский район, с. Магарамкент, ул.
Оскара, 2.

В целях предотвращения мас-
сового обращения граждан в отде-
ление УФМС РФ по РД в с. Мага-
рамкент предупреждаем о необхо-
димости заблаговременного офор-
мления заграничных паспортов в
преддверии новогодних праздни-
ков.

Внимание! Информируем Вас
о том, что в праздничные дни, осо-
бенно новогодние праздники, при-
ем документов и выдача готовых
заграничных паспортов не будут
осуществляться.

Информирование населения о состоянии с обеспечением
                          безопасности движения поездов
   Руководство Северо-Кав-

казской железной дороги край-
не обеспокоено ухудшением
положения с обеспечением бе-
зопасности движения поездов
в Республике Дагестан, в свя-
зи с участившимися случаями
наездов поездов на бродячие,
бесконтрольно пасущиеся до-
машние животные.

За 10 месяцев 2014 года на
территории Республики Дагес-
тан произошло 58 наезда на
крупнорогатый скот, что со-
ставляет 84% от общего числа
зарегистрированных наездов
на СКЖД.

Имевшее положение стало
возможным  из-за безответ-
ственности,  как владельцев
домашнего скота, так и живот-
новодческих хозяйств, не дос-
таточного внимания проблем-
ному вопросу со стороны мес-
тных администраций.

Действующие в настоящее
время меры административно-

го воздействия к физическим и
юридическим лицам, допустив-
шим бесконтрольный выгул ско-
та вблизи железной дороги не со-
измеримы с тяжестью возмож-
ных последствий.

Наезды  на  крупнорогатый
скот выводят из строя локомоти-
вы, ухудшают работу тормозной
системы. Происходит сбой гра-
фика движения поездов, нанося
огромный материальный ущерб
компании ОАО «РЖД».

Наезд на крупнорогатый скот
может вовлечь за собой более
глобальные катастрофы, как в
экологическом, так и в матери-
альном плане, ведь на железной
дороге транспортируется нефте-
продукты, ядовитые и взрывоо-
пасные грузы.

 Дирекция Махачкалинского
отдела Северо-Кавказской же-
лезной дороги в целях обеспече-
ния безопасности движения по-
ездов информирует население о
сложившейся ситуации и о недо-

пустимости бесконтрольного
выгула домашних животных
вблизи железной дороги и со-
блюдения правил прогона ско-
та  через  железнодорожные
пути.

Нарушения Правил дорож-
ного движения водителями ав-
тотранспорта при проезде че-
рез железнодорожные переез-
ды также стали носит массовый
характер, угрожают безопасно-
сти движения. Могут привести
к крушениям поездов с тяжки-
ми последствиями.

Имеются случаи соверше-
ния наездов поездов на авто-
транспорт на переездах, нахо-
дящихся на территории Мага-
рамкентского района.

Водителей автомашин так-
же просим соблюдения Правил
дорожного движения при про-
езде через железнодорожные
переезды и быть внимательны-
ми.

         Районная комиссия
                           по ОБДД.

Амма  гьамиша  гьакI  ту-
шир. Виликдай  гьар са  же-
гьилдин  рикIе са  мурад
авай. Сад  лагьай чкадал
школа  хъсан къиметралди
акьалтIарун,  гележегдин  пе-
шедин иеси  хьун, Ватан  па-
тал, халкь  патал   гьакъи-
сагъвилелди  зегьмет  чIугун
алай.  Гьа   чIаван   жегьилди
неинки  са вичикай ,  гьак I
кIваликай,  хуьруькай, Ватан-
дикай  фикирзавай,  къайгъу
чIугвазвай, халкьдин  хъсан
адетар  давамарун   чпин  пак
тир     буржи яз  гьисабзавай.

 Гила  вуч  хьанва? Чи

аялри  тербия, уьмуьрдин   тар-
сар  телефонрай,  компьютер-
рай,  телевизоррай  ва  массо-
вый  информациядин «аслу
тушир»  такьатрай  къачузва.
ЧIехидазни, гъвечIидазни  гьуь-
рмет-хатур  ийиз  вердишарун
виликдай  лап  важиблу месэ-
лайрикай  сад яз  гьисабзавай.
Гьавиляй  рекье -хуьле  гьал-
тай  таниш   тушир  касдизни
салам   тагана  садни  фида-
чир. Гила жегьилди  вичиз  тарс
гузвай  малимдизни  кваз  са-
лам   гузмач, такурдай  кьуна
элясна  физва. Гьа   ихьтинда
пака диде-бубани кваз  кьан
хъийидач.

   Аялар   тербиясуз  хьунин

кьилин  себеб абуруз  вири
ихтиярар  гузвай,  чпин    тIем
агакь   тийидай   мумкинви-
лер  тешкилиз  чалишмиш
жезвай, абурун  кстахвилер
эхзавайбур  диде-бубаяр я.
Аялриз  тербия   гунив  гьа
икI  эгечIайла   абуру чпиз
вири   ихтиярар  авайдай  гьи-
сабзава. Гьа  ида   масабу-
рухъ  галаз  къайи  рафтар-
вилерни арадал  гъизва.

  Гьайиф  хьи,  чун вири
вахтуниз  килигзава, амма
вахт са  куьнизни. Алатай
декьикьаяр,  сятер, йисар
элкъуьриз  хьун  мумкин  туш.
Тербиядин  месэлани  гьакI
я  Пака   геж   жеда .  Аял
кьепIинамаз,- гьавайда  лагь-
анвайди  туш.

        Суна  СЕРКЕРОВА.

5

 

Операция «Елка»
В период с 01 декабря 2014

года  по 15 января 2015 года на
обслуживаемой территории
проводится надзорно-профилак-
тическая операция «Елка».   В
связи  с этим   проводиться, вне-
плановые выездные проверки
противопожарного состояния
объектов задействованных в но-
вогодних  мероприятиях с массо-
вым  пребыванием  людей.
Основные требования пожарной
безопасности при организации и
проведении Новогодних и праз-
дников регламентированы Пра-
вилами обеспечения пожарной
безопасности в Российской Фе-
дерации (ППБ 01-03). В соответ-
ствии с указанными Правилами
устроители мероприятий с мас-
совым участием людей (вечера,
дискотеки, торжества вокруг но-
вогодней елки, представления и
т. п.), должны перед началом этих
мероприятий тщательно осмот-
реть помещения и убедиться в их
полной готовности в противопо-
жарном отношении

При организации и проведе-
нии новогодних праздников и дру-
гих мероприятий с массовым
пребыванием людей:

допускается  использовать
только помещения, обеспеченные
не менее чем двумя эвакуацион-
ными выходами, отвечающими
требованиям норм проектирова-
ния, не имеющие на окнах реше-
ток и расположенные не выше 2
этажа в зданиях с горючими пере-
крытиями;

елка должна устанавливаться
на устойчивом основании и с та-
ким расчетом, чтобы ветви не ка-
сались стен и потолка;

при отсутствии в помещении
электрического освещения мероп-
риятия у елки должны проводить-
ся только в светлое время суток;

иллюминация должна быть вы-
полнена с соблюдением ПУЭ. При
использовании электрической ос-
ветительной сети без понижающе-
го трансформатора на елке могут
применяться гирлянды только с
последовательным включением
лампочек напряжением до 12 В.
Мощность лампочек не должна
превышать 25 Вт;

при обнаружении неисправно-
сти в иллюминации (нагрев про-
водов, мигание лампочек, искре-
ние и т. п.) она должна быть не-
медленно обесточена.

Запрещается:
• проведение мероприятий

при запертых распашных решет-
ках на окнах помещений, в кото-
рых они проводятся;

украшать елку целлулоидны-
ми игрушками, а также марлей и
ватой, не пропитанными огнеза-
щитными составами;

• одевать детей в костюмы из
легкогорючих материалов;

• проводить огневые, покра-
сочные и другие пожароопасные
и взрывопожароопасные работы;

• полностью гасить свет в по-
мещении во время спектаклей
или представлений;

• допускать заполнение поме-
щений людьми сверх установлен-
ной нормы.

Если все же потребуется по-
мощь, оперативно звоните в
«Службу 112 »:

по номеру с мобильного теле-
фона, звонок бесплатный (даже
при отрицательном балансе)

ПОЛЬЗОВАТЕЛЯМ: компаний
«Мегафон» и «МТС» набирать
номер – 010, компании «Би Лайн»
набирать номер-112.

                      И. РАДЖАБОВ,
                        начальник ОНД
по Магарамкентскому району.

      ПОПРАВКА
В связи с допущенной

ошибкой в информационном со-
общении о проведении конкурса
по продаже земельного участка и
продаже аренды земельного уча-
стка опубликованном в районной
газете «Самурдин сес» от
29.11.2014 г. №56-57 в лоте №12
вместо названия населенного
пункта «Гапцах» следует читать
«Капир-Казмаляр».

               Администрация МР
  «Магарамкентский район».

К ВНИМАНИЮ ИНДИВИДУАЛЬНЫХ ПРЕДПРИНИМАТЕЛЕЙ!

Обращаем Ваше внимание, что в соответствии с Федеральным
законом №237-ФЗ от 23.07.2013 года, сумма страховых взносов, под-
лежащая  уплате Индивидуальными предпринимателями, напря-
мую зависит от полученного ими дохода,  отраженная в «декларации
о доходах» за 2014 год,  представленной в налоговые органы.

Пример №1: В случае, если Индивидуальный предпринима-
тель по итогам 2014 года своевременно предоставит налоговую дек-
ларацию в налоговые органы и при этом, сумма дохода не превышает
300 тыс. рублей, то размер уплаты страховых взносов в виде фикси-
рованного платежа на ОПС, будет составлять – 17 328,48 рублей (это
минимальная сумма, подлежащая к уплате в 2014 году). Если же сум-
ма дохода будет превышать 300 тыс. рублей и например она соста-
вит 400 тыс. рублей, то сумма подлежащая к уплате составит 17 328,48
рублей плюс 1% от суммы дохода превышающего 300 тыс. руб-
лей то есть на 100 тыс. рублей еще 1 тыс. рублей и т.д.

Пример №2: В случае если Индивидуальный предпринима-
тель не занимался предпринимательской деятельностью и соответ-
ственно своевременно не предоставил  налоговую декларацию в на-
логовые органы, то  сумма страховых взносов, подлежащая к уплате,
будет рассчитана по максимальной ставке, т.е. – 138 627,84 рубля.

 Доводим до сведения, что независимо от наличия предприни-
мательской деятельности или его отсутствия все индивидуальные
предприниматели обязаны  за  отчетный период  2014 год  в срок до
01.04.2015 года предоставить налоговую декларацию в налоговые орга-
ны.

                                          Управление  Пенсионного  фонда.

Магьарамдхуьре  МФЦ  ачу-
хуни  государстводин ва  муни-
ципальный  къуллугърин  ери
хкаждай  ва  кьезилардай,  до-
кументар  кIватIдай  вахт  куь-
руь ийидай  мумкинвал  гана.
Магьарамдхуьруьн  МФЦ-да
«са  дакIардин»  бине  эцигна-
ва-документар са чкадал  кьа-
булзава, регистрация  ийизва
ва  гьанлай  вахкузва.

 Алай  вахтунда  Центрди
200  жуьредилай  гзаф  доку-
ментар  гузва. МФЦ-дин  къул-
лугъчийрин  кIвалахдин  кьадар
югъ-къандавай  артух  жезва.
Аниз  гьеле  I3500  арза  атан-
ва. Абурукай 9000   тамамар-
нава.

Агьалийриз  къулай хьурай
лагьана  МФЦ-дин  дарамат
хуьруьн  юкьвал эцигнава. Да-
раматди  алай  аямдин вири
истемишунриз  жаваб  гузва.

МФЦ-дин   пландик  вири
хуьрера  кIвалахдин  чкаяр
ачухун  гала. Ахпа  хуьрерин
агьалийриз  райцентрдиз  атун
герек  амукьдач. Вири  месэла-
яр чкадал  гьалда. Гьа и карди
гьар са касдиз  вичиз  герек
документ  гзаф  кьадар  фин  -
хтунар  галачиз  къачудай  мум-
кинвал  гуда.

ДАГЪУСТАНДА
ВИРИДАЛАЙНИ
 ХЪСАНДИ

1

АМЕРИКАДА лаборатория-
дин кьиферал тежрибаяр тух-
вайла тайинарайвал, кьифе-
рихъни инсандихъ хьиз, бажа-
рагъдиз чlуру таъсир ийидай
вирус ава. Гьа ида зигьиндин
кlвалах зайифарзава. Ахмакь-
вилин вирус тlвар ганвай ам
инсанрин туьтуьна  жезва.
Ахтармишунар давамарун
планламишнава.

АХМАКЬВИЛИН ВИРУС


